
Алғашқы студенттік күз 

С.Сейфуллин атындағы Қазақ агротехникалық университетінде бірінші курс студенттеріне арналған «Алғашқы студенттік күз» атты дәстүрлі шығармашылық байқау өтуде. 

Университеттің  тәрбие жұмыстары және әлеуметтік мәселелер жөніндегі проректоры Александр Майердің айтуынша, «Алғашқы студенттік күз» байқауы университет қабырғасында 1997 жылдан бері дәстүрлі ұйымдастырылып келеді және ол оқу орнының табалдырығын алғаш аттаған студенттерге арналған бірінші іс-шара болып табылады. 

Бірінші курс студенттерін бір-бірімен таныстырып, оларды алғашқы күндерден ұйымшылдыққа баулу, ұжымдастыру мақсатында талапты да талантты жастар анықталып, олар бойларындағы өнерлерін ортаға салды. 

Ереже бойынша байқауға қатысушы 8 факультет – музыкалық аспаптарда ойнау, мәнерлеп өлең оқу, жеке және жұп болып ән айтып, би билеу аталымдарында сынға түсті. Сондай-ақ студенттер көрермендер мен қазылар алқасына таңғалдырарлық өнерлерін көрсетіп, бүгінгі өмірдің түйткілдеріне қатысты өткір әрі әдемі қалжыңдарды ұсынды.

